
Shrimat KramastavaH

શ્રીમત્ક્રમસ્તવઃ

રત્નામૃતામ્બુનિધિમધ્યલસત્પ્રવાલ-
દ્વીપસ્ફુરત્પરમનન્દનકાનનાન્તઃ ।

શ્રીવૃક્ષમૂલતલપશ્ચિમવક્ત્રરત્ન-
ગેહાન્તરાદ્ભુતમહામણિપીઠિકાયામ્ ॥ ૧॥

બિન્દુત્રિકોણબહિરષ્ટકકોણબાહ્યા-
દ્દિક્કોણદિક્પરચતુર્દશકોણયુક્તમ્ ।

વૃત્તાષ્ટષોડશદલાનતવૃત્તલોક-
ભૂપૂશ્ચતુર્મુખમહં પ્રણમામિ ચક્રમ્ ॥ ૨॥

પાશાઙ્કુશામૃતકપાલસુશૂલહસ્તં
હસ્ત્યાનનં વિવિધભૂષણનીલદેહમ્ ।

નિત્યોત્સવં સકલવિઘ્નવિનાશહેતું
શ્રીમદ્ગણેશ્વરમહં પ્રણમામિ નિત્યમ્ ॥ ૩॥

પીયૂષભાણ્ડમસિદણ્ડકપાલખણ્ડ-
ચણ્ડાતિચણ્ડભુજદણ્ડમતિપ્રચણ્ડમ્ ।

શ્રીકુણ્ડલદ્વયવિમણ્ડિતગણ્ડમીડે
નીલં વટું વટુકનાથમહીન્દ્રહારમ્ ॥ ૪॥

ચઞ્ચત્કપાલસુકૃપાણસશૂલદણ્ડ-
મુદ્યદ્ડમડ્ડમરુમણ્ડિતપાણિદણ્ડમ્ ।

નીલાઞ્જનપ્રચયપુઞ્જમિવ પ્રસન્નં
શ્રીક્ષેત્રપાલકમમું શરણં શ્રયામિ ॥ ૫॥

ચક્રાતિચક્રપરિદારિતદૈત્યચક્ર-
ચક્રાક્ષિકમ્બુપરિચુમ્બિકરાં કુમારીમ્ ।

દુર્ગાં નિસર્ગમુનિવન્દિતદુર્ગદુર્ગ-
સિંહાસનોપરિગતાં   સતતં શ્રયામિ ॥ ૬॥

શ્રીમત્ક્રમસ્તવઃ

પદ્મદ્વયાભયવરોદ્યતપાણિપદ્માં
પદ્માસનેન સમલઙ્કૃતપાદપદ્મામ્ ।

પદ્માં સુપદ્મવદનાં ખલુ પદ્મનાભ-

હૃત્પદ્મમધ્યવસતિં  સતતં પ્રપદ્યે ॥ ૭॥
ઉદ્યત્સુધાનિધિસહસ્રમરીચિગૌરીં

વાગીશ્વરીં  સકલવાઙ્મયસાગરાણામ્ ।
કણ્ઠે સદા લુઠતુ મે સ્ફટિકાક્ષમાલા

શ્રીર્જ્ઞાનપુસ્તકવરાભયશસ્તહસ્તા ॥ ૮॥
બન્ધૂકપુષ્પવપુષં મદઘૂર્ણમાનં

પુષ્પેષુચાપકુસુમેષુકરં વરાક્ષ્યા ।
યદ્બન્ધનાત્ કનકકાન્તિસામાનકાન્ત્યા

સ્વાલિઙ્ગિતં  રતિપતિં  સતતં સ્મરામિ ॥ ૯॥
પ્રીત્યાવશં ભુવિ વસન્તમહં ભવન્તં

નૃત્યન્તમદ્ભુતમહોત્સવદં વસન્તમ્ ।
વન્દે સુનન્દનવને શરબિન્દુકાન્તં

સન્તાનસન્તતિલતાસુ વિકાશયન્તમ્ ॥ ૧૦॥
ભક્ત્યાશ્રિતાભયવરોદ્યતપાણિપદ્મૌ

દેવૌ સમાનરચિતાસનસન્નિવિષ્ટૌ ।
દ્વારે પુરે પરમદૈવતદેવતાયાઃ

શ્રીશઙ્ખપદ્મકનિધી નિદધામિ મૂર્ધ્નિ  ॥ ૧૧॥
ચિન્તામણિપ્રણયદક્ષિણપાણ્યભીતિ-

દાનોલ્લસત્કમલકોમલવામપાણીઃ ।
રક્તદ્યુતીઃ શશિધરાઃ પ્રકટાણિમાદ્યા-

સ્ત્રૈલોક્યમોહનગતાઃ પરિપૂજયામિ ॥ ૧૨॥
રક્તોત્પલામૃતકપાલધરાઃ કરાભ્યાં

વંશીતમાલદલકોમલનીલદેહાઃ ।
બ્રાહ્મ્યાદિકા  રુધિરભૂષણરક્તવસ્ત્રા

માતર્દ્વિતીયચતુરસ્રગતા   ભજામિ ॥ ૧૩॥
પાશાઙ્કુશાક્તિતયથાયથબદ્ધબદ્ધ-

મુદ્રાવિમુદ્રિતકરાં તરુણારુણાભામ્ ।
શ્રીમત્તૃતીયચતુરસ્રગસર્વપૂર્વ-

સઙ્ક્ષોભપૂર્વદલદૈવતમર્ચયામિ ॥ ૧૪॥
શોણાઃ સપાશશ‍ૃણિપાણિયુગાભિરામાઃ

કામાદ્યકર્ષણમુખાઃ સુભગાશ્ચ નિત્યાઃ ।
ગુપ્તાઃ કલાનિધિકલાઃ ખલુ સર્વવાઞ્છા-

સમ્પૂર્ણષોડશદલે પરિપૂજયામિ ॥ ૧૫॥
શ્રીદેવ્યચિન્ત્યમહિમા અભિદીપ્યમાના

રક્તાઃ સુગુપ્તતરનામધરા દયાર્દાઃ ।
શક્તીરનઙ્ગકુસુમાદિકયાષ્ટ  સર્વ-

સઙ્ક્ષોભકેઽષ્ટદલકે પરિપૂજયામિ ॥ ૧૬॥
શોણાઃ સબાણધનુષઃ ખલુ સર્વપૂર્વ-

સઙ્ક્ષોભણાદિકચતુર્દશદેવતાસ્તાઃ ।
સત્સમ્પ્રદાયવિધિના પરિપૂજયામિ

સૌભાગ્યદાયકચતુર્દશકોણચક્રે ॥ ૧૭॥
શુભ્રા વરાભયકરાઃ ખલુ સર્વપૂર્વ-

સિદ્ધિપ્રદા દશદિશોદ્ભુતશક્તિશક્તીઃ ।
સર્વાર્થસાધકબહિર્દશકોણચક્રે

સમ્પૂજયામિ કુલકૌલિકયોગિનીસ્તાઃ ॥ ૧૮॥
કર્પૂરપૂરરુચિરાઙ્ગધરાક્ષમાલાઃ

શ્રીતત્ત્વપૂજકભૃતોઽતિનિગર્ભદેવી ।
સર્વાર્થરક્ષણકરે દશકોણચક્રે

સર્વજ્ઞિકા પ્રમથિકા દશ પૂજયામિ ॥ ૧૯॥
ચાપેષુપુસ્તકલસત્સ્ફટિકાક્ષમાલાં

બાલપ્રવાલરુચિરાં વશિનીપ્રધાનામ્ ।
સર્વાદિરોગહરચક્રવરે ત્રિકોણે

વાગ્દેવતાષ્ટકમહં સરહસ્યમીડે ॥ ૨૦॥
રક્તા વરાભયકરાઃ શિરસા દધાનાઃ

પાશાઙ્કુશેષુધનુરાયુધભૂષણાનિ ।
શ્રીમત્ત્રિકોણબહિરાત્મકદેવતાસ્તા

રક્ષન્તુ સન્તતમનન્તગુણાશ્ચતસ્રઃ ॥ ૨૧॥
શ્રીમત્ત્રિકોણબહિરાત્મકદેવતાસ્તા

દેવીઃ ષડઙ્ગયુવતીઃ  પરિપૂજયામિ ।
કુન્દેન્દુકજ્જલકડારપિશઙ્ગહવ્ય -

વાહશ્રિયોઽભયવરોદ્યતપાણિપદ્માઃ ॥ ૨૨॥
શ્રીમત્ત્રિકોણપરમાદ્ભુતસર્વપૂર્વ-

સિદ્ધિપ્રદેતિ પરમામૃતહવ્યદેવ્યઃ ।
કામેશ્વરી મમ દદાતુ સમસ્તકામાન્

વજ્રેશ્વરી ભગવતી ભગમાલિની ચ ॥ ૨૩॥
શ્રીમત્ત્રિકોણપુરવિસ્ફુરિતાં ત્રિનેત્રાં

બાલાતપારુણતનું તરુણેન્દુમૌલિમ્ ।
પીયૂષભાજનધરાઙ્કુશપાશહસ્તાં

કામેશ્વરીં  ભગવતીં  પરિપૂજયામિ ॥ ૨૪॥
પાશાઙ્કુશામૃતકપાલકમાતુલઙ્ગ -

ચાપેષુસઙ્ગતકરામરુણાં  ત્રિનેત્રામ્ ।
શ્રીમત્ત્રિકોણપરદૈવતદક્ષિણસ્થાં

વજ્રેશ્વરીં  ભગવતીં  પરિપૂજયામિ ॥ ૨૫॥
ચન્દ્રાનનાં ત્રિનયનાં તરુણેન્દુમસ્તાં

પાશાઙ્કુશાક્ષગુણપુસ્તકશસ્તહસ્તામ્ ।
શ્રીમત્ત્રિકોણપરદૈવતવામભાગે

શુભ્રાં ભજે ભગવતીં  ભગમાલિનીઞ્ચ ॥ ૨૬॥
ચક્રાતિગુહ્યપરમાદ્ભુતસર્વપૂર્વા-

નન્દાત્મકેઽતિપરમે નવમેષુ પૂર્વે ।
ભક્ત્યા પરાપરતરાતિરહસ્યદેવીં

સેવે પરાપરમયીં  પરમેશ્વરીં  તામ્ ॥ ૨૭॥
પ્રત્યગ્રજાગ્રદરુણામ્બુજવક્ત્રબિમ્બ-

ચુમ્બાલિકાલકુટિલાલકપલ્લવાં તામ્ ।
આનન્દસાદ્રકરુણામયસુપ્રસન્ના(ન્ન-)

લીલાનિ(તિ)લોલનલિનોત્પલલોચનાલિમ્ ॥ ૨૮॥

સિન્દૂરસુન્દરશરીરવિરાજમાન-
રાજીવદાડિમજવાનવબન્ધુજીવામ્ ।

શ્રીમન્મહામુકુટકોટિમહાર્ઘ્યરત્ન-
સબ્રહ્મચારિપરમામૃતચન્દ્રરેખામ્ ॥ ૨૯॥

સુભ્રૂતયા વિજિતરૂપપિનાકપાણે-
ર્બાણાસનર્દ્ધિવિનિવેશિતબાણલીલામ્   ।

તદ્વિશ્વકર્મપરિસૂત્રિતનાસિકાગ્રાં
પદ્માસનાં ત્રિનયનાં તરુણેન્દુમસ્તામ્ ॥ ૩૦॥

ઈષદ્વિકાશિતમનોહરહાસદન્ત-
વાસઃશ્રિયા જિતનવોદિતચન્દ્રરેખામ્ ।

સૌન્દર્યદૈવતમહામૃગનાભિચિત્ર-
પત્રાંશુમિન્દુકમનીયલલાટપટ્ટામ્ ॥ ૩૧॥

લાવણ્યભાણ્ડશુભગણ્ડયુગાભિરામા-
નૌપમ્યકાન્તિચિકુરાભિવિરાજમાનામ્ ।

શ્રીકુણ્ડલદ્વયવિમણ્ડિતગણ્ડશોભા-
પાણ્ડિત્યખણ્ડિતસુધાનિધિમણ્ડલાભામ્ ॥ ૩૨॥

કર્પૂરપૂરપરિપૂરિતચારુનાગ-
વલ્લીરસાર્દ્રખપુરાઢ્યનિભાધરૌષ્ઠીમ્ ।

ગ્રૈવેયચુમ્બિતમણિદ્યુતિદીપ્યમાન-
સચ્છાયયા દ્વિગુણશોભિતકમ્બુકણ્ઠીમ્ ॥ ૩૩॥

લાક્ષારસસ્નપિતબાલમૃણાલનાલ-
લીલાલયામલરસાઞ્ચિતબાહુવલ્લીમ્ ।

રક્તોત્પલોજ્જ્વલદલામલકોમલાભિ-

ર્બાલપ્રવાલલલિતાઙ્ગુલિપાણિલીલામ્  ॥ ૩૪॥
તદ્વિશ્વકર્મપરિયત્નવિનિર્મિતશ્રી  -

રત્નાઙ્ગુરીયકનખદ્યુતિદીપ્યમાનામ્  ।
કેનાપિ કારણવશેન ગૃહીતબદ્ધ-

પાશાઙ્કુશેષુધનુરાયુધભૂષણાં તામ્ ॥ ૩૫॥
ત્રૈલોક્યદુર્લભમહામણિનાયકશ્રી-

સંસક્તમૌક્તિકફલોજ્જ્વલહારલક્ષ્મીમ્ ।

લાવણ્યવારિપરિપૂર્ણસુવર્ણકુમ્ભ-

શોભાભિભાવિકુચમણ્ડલપૂર્ણકુમ્ભામ્ ॥ ૩૬॥
લોકત્રયેઽપ્યતિસુદુર્લભસામ્યસૌમ્ય-

શોભાવિભાકરવલિત્રયશોભિમધ્યામ્ ।
લાવણ્યનાભિગહનાભિગૃહપ્રવિષ્ટ-

શ્રીમન્મહાદ્યુતિમયીં  નવલોમરાજીમ્ ॥ ૩૭॥
ચઞ્ચન્મરીચિનિચયાઞ્ચિતકાઞ્ચનાઞ્ચત્-

કાઞ્ચીવિકાશિરુચિરક્તવિચિત્રવસ્ત્રામ્ ।
શ્રીકામકાનનસમુદ્ભવરામરમ્ભા-

સ્તમ્ભાભિભાવિસુકુમારતરોરુયુગ્મામ્ ॥ ૩૮॥
વૃત્તાનુપૂર્વવિધિદુર્ઘટસન્નિવેશ-

જઙ્ઘાયુગાભિરમણાં  મણિગૂઢગુલ્ફામ્ ।
વાચસ્પતેરપિ વચોરચનાભિશોભિ-

સૌન્દર્યગોચરમનોહરપાદપદ્મામ્ ॥ ૩૯॥
શ્રીબ્રહ્મવિષ્ણુશિવમૌલિલસદ્વિમાન(અ-)

માલોક્યમાનકરુણારુણપાદપદ્મામ્ ।
શ્રીસાધકાય કરુણામયસુપ્રસન્ન-

દૃષ્ટાતિદિષ્ટવરદાનમધઃપ્રસન્નામ્ ॥ ૪૦॥
ત્રૈલોક્યમોહનમયીં  પરમેશ્વરીં  તાં

ત્રૈલોક્યકારણમયીં  પરમેશ્વરીં  તામ્ ।
ત્રૈલોક્યવિસ્મયમયીં  પરમેશ્વરીં  તાં

ચક્રેશ્વરીં  શુભકરીં  પરિપૂજયામિ ॥ ૪૧॥
ત્રૈલોક્યમોહનમુખાબ્જકચક્રમેતત્

સ્થાનેઽણિમાદિપ્રકટાદિકસિદ્ધિદેવીમ્ ।
શ્રીમદ્ગુરુક્રમસમસ્તસમન્ત્રમુદ્રાઃ

પુષ્પૈઃ પ્રપૂજ્ય પરમેશ્વરિ તેઽર્ચયામિ ॥ ૪૨॥
પદ્માદિભૂતમણિપઞ્ચદશીર્ન યાવ

ન્નિત્યા તિથિક્રમમયીં  ખલુ કેઽપિ ધન્યાઃ ।
કામેશ્વરીપ્રભૃતિપઞ્ચદશાદિનિત્યા

મન્ત્રૈઃ પરં પરમયીં  પરિપૂજયામિ ॥ ૪૩॥

ત્વં ગીયસે પ્રથમતસ્ત્રિપુરેતિ માતઃ
પશ્ચાદ્વિતીયનવમત્રિપુરેશ્વરીતિ ।

તાર્તીયકે ત્રિપુરસુન્દરિકેતિ તુર્યે
માતઃ પરા ત્રિપુરવાસિનિકા ત્વમેવ ॥ ૪૪॥

ત્વં પઞ્ચમે ભગવતી ત્રિપુરા પરાશ્રીઃ
ષષ્ઠે પરા ત્રિપુરમાલિનિકા ત્વમેવ ।

ત્વં સપ્તમે ભગવતી ત્રિપુરાદિસિદ્ધા
ત્વઞ્ચાષ્ટમે ભગવતી ત્રિપુરાત્મકેતિ ॥ ૪૫॥

પૂર્ણે પરાપરમયે પરમેઽતિગુહ્યે
શ્રીમન્મહાત્રિપુરસુન્દરિકા ત્વમેવ ।

શ્રીમન્મહાત્મકમહાદ્ભુતચક્રરાજે
ત્વં ગીયસે સુકૃતિભિઃ  ખલુ કૈશ્ચ દેવી ॥ ૪૬॥

આદૌ દશાષ્ટ દશ ષોડશ ચાષ્ટ ચાસિ
પશ્ચાચ્ચતુર્દશ દશાસિ તતો દશાષ્ટૌ ।

પશ્ચાચ્ચતુષ્ટયમસિ ત્રિતયઞ્ચ ષટ્કં
સપ્તોત્તરા શતમયી ત્વમસિ ત્વમેકા ॥ ૪૭॥

કામેશ્વરીતિ ભગમાલિનિકેતિ નિત્ય-

ક્લિન્નેતિ તૈરુપરતાઽપિ હિરણ્ડકેતિ ।
ત્વં વહ્નિવાસનિરતેતિ મહાદિભૂત-

વિદ્યેશ્વરીતિ ચ તથા શિવદૂતિકેતિ ॥ ૪૮॥
માતઃ પરા ત્વરિતિકા કુલસુન્દરીતિ

નિત્યાતિનિત્યપરનીલપતાકિનીતિ ।
ત્વં સર્વલોકવિજયાખિલમાલિકેતિ

જ્વાલામયીતિ નિગદન્તિ વિચિત્રકેતિ ॥ ૪૯॥
માતસ્તવાક્ષરમનક્ષરરૂપિકાયં

સંસાધ્ય શુદ્ધમતયો ગણયન્તિ નૈવ ।
શ્રીબ્રહ્મવિષ્ણુશિવતાર્ક્ષ્યરવીન્દ્રચન્દ્ર-

યક્ષેન્દ્રદર્પકગણેશ્વરવહ્નિમુખ્યાન્ ॥ ૫૦॥
સમ્પૂજ્ય કેઽપિ સકલૈર્વરણોપચારૈ-

ર્ગ્રન્થિં  વિભિદ્ય પરમેષ્ઠિનમુદ્વહન્તીમ્ ।
મારાત્મિકાં મદનધામનિ દીપરૂપાં

જિહ્વાગ્રતઃ સુકૃતિનઃ  પરિપાલયન્તિ ॥ ૫૧॥
આધારવારિરુહમધ્યલસત્ત્રિકોણ-

વામાશિખાગ્રજપરાં પરમાઙ્કુરાભામ્  ।
જ્ઞાનક્રિયેષ્ટમયિ શક્તિવિનાશનાશ-

શ્રીબ્રહ્મવિષ્ણુગુણશક્તિવરા ત્વમેકા ॥ ૫૨॥
સૃષ્ટિસ્થિતિપ્રલયકારણકર્તૃભૂતં

વેદાન્તવેદ્યમજમવ્યયમપ્રમેયમ્ ।
અન્યોન્યભેદકલહાકુલમાનસાસ્તે

જાનન્તિ કિં  જડધિયસ્તવ રૂપમમ્બ ॥ ૫૩॥
સ્તોત્રં ત્વમેવ પરમેશ્વરિ ગીયસે ચેત્

સ્તોતા ત્વમેવ પરમેશ્વરિ ગીયસે ચેત્ ।
સ્તુત્યં ત્વમેવ પરમેશ્વરિ ગીયસે ચેત્

કિં  સ્તૂયસે ખલુ તદા પરમેશ્વરિ ત્વમ્ ॥ ૫૪॥
યઃ કાલકલ્પતરુમેતદનન્યબુદ્ધિઃ

શ્રીમત્ક્રમસ્તવનૃપં પઠતાહ નિત્યમ્ ।
મુક્તિઃ કરે વસતિ સિદ્ધિભિરષ્ટભિર્વા

કિં  તસ્ય માતરણિમાદિભિરલ્પિકાભિઃ ॥ ૫૫॥
ત્વાં પૂજયેત્ ક્રમકુલાં સકલાર્થસિદ્ધિ-

સ્તોત્રં પઠિષ્યતિ જનસ્ત્વયિ જાતભક્તિઃ ।
તસ્માન્મયાઽપિ તવ ભક્તિરસેન દેવિ

ભક્તાર્થસિદ્ધિકરરત્નમિદં વ્યધાયિ ॥ ૫૬॥
ઇતિ શ્રીશઙ્કરભગવત્પાદાચાર્યવિરચિતઃ શ્રીમત્ક્રમસ્તવઃ સમ્પૂર્ણઃ ।

Shrimat KramastavaH

